Нұротандық Мәжіліс депутаттары «iKomek» орталығының жұмысымен танысты
          Жақын арада қала тұрғындары үшін Астананың архитектуралық, қала құрылысы және құрылыс жобалары туралы ақпарат қол жетімді болады.  Астана қаласы әкімдігінің сайтында шаһарды көркейтуге бағытталған құрылыс жұмыстарына қатысты ақпарат алуға арналған арнайы «Астана қаласы әкімдігінің жобалар офисі» атты бет ашылды. 
          Бұл туралы 20 тамыз күні ҚР Парламенті Мәжіліс депутаттарының «iKomek» мониторинг және жедел әрекет ету орталығының» жұмысымен танысу кезінде белгілі болды.  
Орталықтың жұмысымен танысуға келген халық қалаулылары С.Ахметов, Б.Тлеухан қызметкерлерге Елбасының Бес әлеуметтік жобасының негізгі бағыттарын түсіндіріп өтті.    


«Елбасының бастамалары елдің әл-ауқатын жақсартуға бағытталған. Сол себепті қазіргі таңда бастамалар қандай механизм арқылы жүзеге асып жатқандығын және осы бір жыл ішінде елімізде қандай заң жобалары қабылданғандығы туралы хабардар болуларыңыз қажет. Мемлекет басшысының Бес әлеуметтік бастамасы – ауқымды қаржы бөлінген нақты әлеуметтік бағдарлама. Мысалы жас отбасыларды қолдауға арналған әлеуметтік ипотека қолға алынды. «7-20-25» атты жоба жүзеге асуда. Еліміздің бірқатар аймақтарында халық осы бастама арқылы баспаналы болды. Алқашқы жарна 20% құрайды. Аталмыш жарна көрсетілген саннан төмен не жоғары болмауы тиіс және өзге бағдарламалардағыдай жарнаны өзге жылжымайтын мүлікпен алмастыруға болмайды. Жарна тек ақшалай салынуы тиіс», - деді депутат С.Ахметов.  

